
GOUVÈNÈ CUOMO ANONSE SANT EDIKASYON SOU ENÈJI AK LANATI  
18 MILYON DOLA K AP KONSTWI NAN PAK ETA JONES BEACH LA  

  
Nouvo Etablisman k ap Ouvri Toulekat Sezon an pral Pwomouvwa Konsèvasyon 

Enèji ak Dirabilite  
  

Yo pral Deziyen Zòn West End Pak la kòm yon Zòn Prezèvasyon Pak, sa k ap 
Amelyore Pwoteksyon Abita Maritim Kotye yo  

  
Pwojè a ap Kontinye Revitalizasyon Global k ap fèt nan Pak Eta Istorik Jones 

Beach la  
  
  

Jodi a, Gouvènè Andrew M. Cuomo te anonse yo pral konstwi yon nouvo Sant 
Edikasyon sou Enèji ak Lanati (Energy and Nature Education Center) k ap koute 18 
milyon dola nan Pak Eta Jones Beach la. Atravè yon patenerya piblik-prive avèk PSEG 
Long Island, Otorite Enèji Long Island lan (Long Island Power Authority, LIPA), Otorite 
Enèji New York la (New York Power Authority,NYPA) ak donatè prive yo, Biwo Pak, 
Rekreyasyon ak Prezèvasyon Istorik la (Office of Parks, Recreation and Historic 
Preservation) pral konstwi yon etablisman entèraktif pou ankouraje vizitè ki gen tout laj 
vin tounen bon pwotektè anviwònman an ak konsomatè enèji entèlijan. Pak Eta a (State 
Parks) yo pral deziyen tou Zòn West End pak la kòm yon Zòn Prezèvasyon Pak pou 
amelyore pwoteksyon abita maritim kotye konsiderab li a yo.  
  
“Sant Enèji ak Lanati y ap ajoute a ap mete aksan sou pwogrè New York ap fè nan kad 
revitalizasyon Pak Eta Istorik Jones Beach la ak angajman nou pran pou nou ofri pi 
meyè opòtinite lwazi ak touristik pou rezidan yo ansanm ak vizitè yo”, Gouvènè Cuomo 
te deklare. “Envestisman sa pral kontinye estimile sektè touris la toupatou atravè rejyon 
an, pandan l ap prezève anviwònman nou an epi ankouraje vizitè yo sipòte resous 
anplennè Eta nou an yo.”  
  
Yo pral konsevwa nouvo Sant a konsomasyon nèt zero sa a pou l pwodwi menm valè 
elektrisite ke li konsome epi montre vizitè yo efikasite l atravè done k ap afiche an tan 
reyèl, sa k ap trase yon egzanp dirabilite ak konsepsyon rezistan. Atravè yon bann seri 
ekspozisyon ak pwogram pratik, vizitè Sant lan yo pral vin gen yon konpreyansyon de 
anpil nan ekosistèm Long Island lan yo epi y ap aprann konnen kijan pou yo itilize enèji 
nan fason jidisyez, konsève dlo epi kreye yon avni ki pi rezistan ak pi dirab. 
Ekspozisyon yo prezante yo pral mete aksan sou fason yo jenere ak distribiye kouran; 



 

 

fason resous enèji renouvlab yo konekte nan rezo elektrik la ak nan kay yo; ak fason 
konsomatè yo ka jere enèji nan fason ki pi efikas pou redwi anprent kabòn nou.  
  
Sant Edikasyon sou Enèji ak Lanati a pral ofri yon espas modèn pou agrandi ak 
amelyore pwogram fòmasyon sou anviwònman pak la, ki gen ladan espas sal klas pou 
enstwi konsomatè yo nan teknik enèji pasif ak renouvlab. Reprezantasyon grafik pwojè 
nouvo Sant Edikasyon sou Enèji ak Lanati a yo disponib isit la.  
  
Pak Eta yo pral deziyen tou 88.4 ekta nan Zòn West End Pak Eta Jones Beach la kòm 
yon Zòn Prezèvasyon Pak. Zòn Prezèvasyon Pak la rekonèt tèren pak ki genyen valè 
ekolojik eksepsyonèl yo, ki gen ladan plant ak rèy animal ki inik oswa ki ra nan eta a 
yo. Deziyasyon l kòm Zòn Prezèvasyon Pak la ap ankouraje yon nivo jerans elve lè nou 
mentni entegrite ekolojik zòn prezèvasyon an atravè jesyon tout espès animal ak vejetal 
ki inik, ki ra, ki menase, oswa ki anvwa disparisyon an yo; sa k ap limite devlopman 
lwazi pasif apwopriye tankou randone, lapèch, ak obzèvasyon zwazo yo; epi ankouraje 
rechèch syantifik, etid epi edike popilasyon an sou anviwònman an. Deziyasyon an rann 
Zòn West End Pak la vin youn nan sèlman 16 Prezèv Pak oswa Zòn Prezèvasyon ki 
genyen nan sistèm pak eta a. Ekspozisyon ak pwogram nan Sant Enèji ak Lanati Jones 
Beach la pral aprann vizitè yo kisa yon Zòn Prezèvasyon Pak ye ak kijan deziyasyon an 
ap benefisye plant ak rèy animal ki gen nan pak la yo.  
  
Komisè Park Eta yo, Rose Harvey te di, “Avèk plis pase sis milyon vizitè ki vini nan 
Jones Beach chak ane, Sant Enèji ak Lanati a pral ofri yon opòtinite enkwayab pou ede 
moun vin pi bon pwotektè Long Island lè yo pi byen konprann konektè ki genyen ant 
enèji ak anviwònman an yo. Mwen ekstrèmeman rekonesan anvè Gouvènè Cuomo ak 
patnè nou yo nan PSEG Long Island, LIPA, ak NYPA paske y ap ede nou kreye yon 
etablisman san parèy ki pral sèvi bezwen edikasyonèl youn nan pak eta ki pi distenk ki 
gen nan New York la yo”.  
  
Dan Eichhorn, Prezidan ak Direktè Egzekitif Jeneral PSEG Long Island, te deklare, 
“Nou se kwayan fèvan nan fè efò pou ede kominote nou yo. Nou espesyalman kontan 
pou nou sipòte pwojè inovatè sa a lè nou pote pwogram entèraktif edikasyonèl pou jèn 
Long Island lan yo, pandan n ap prezève yon abita natirèl nou byen renmen”.  
  
Direktè Egzekitif Jeneral LIPA a, Thomas Falcone te di, “Sant Enèji ak Lanati Jones 
Beach la pral yon destinasyon premye plan nan Long Island pou moun vin aprann 
enfòmasyon sou mond enèji pwometè sa a. Fanmi yo ak lekòl yo ka eksplore atelye ak 
klas amizan ak entèraktif y ap ofri yo pandan biznis yo ak konsomatè yo ka vin wè ak 
pwòp je yon nouvo teknoloji yo ak fason pou yo konsève enèji. LIPA fyè pou nou fè pati 
pwojè sa a epi mwen aplodi Gouvènè Cuomo paske l ap kontinye envesti nan 
edikasyon ak avni enèji nan Long Island”.  
  
Gil C. Quiniones, Prezidan ak Direktè Egzekitif Jeneral NYPA, te deklare, “Sant 
Enèji ak Lanati Jones Beach la pral yon resous edikatif presye k ap pataje leson yo 
aprann sou anviwònman natirèl Long Island lan yo avèk vizitè k ap chache ogmante 
apresyasyon yo genyen pou aktivite anplennè yo. Efò sa a fè pati patenarya alontèm 
nou gen avèk Pak Eta a kote nou pral trase egzanp nan efò n ap fè pou nou 
pwomouvwa itilizasyon enèji solè ak lòt teknoloji yo pou rann sistèm pak Eta New York 
la pi pwòp, pi favorab a anviwònman epi atenn yon anprent kabòn a zewo emisyon”.  

https://www.governor.ny.gov/sites/governor.ny.gov/files/atoms/files/JonesBeachEnergyAndNatureCenter2018.pdf


 

 

  
Senatè John E. Brooks te deklare, “Youn nan premye priyorite nou genyen se pou 
nou envesti nan Long Island epi asire kominote nou an devlope ak pwospere nan yon 
fason dirab pou anpil jenerasyon k ap vini ankò. Mwen remèsye Gouvènè Cuomo pou 
travay li fè nan kad etablisman Sant Enèji ak Lanati Jones Beach lan. Mwen atann pou 
m travay ak Gouvènè Cuomo ak kòlèg demokratik mojoritè mwen yo nan Sena a pou 
nou asire nou ofri kominote Long Island yo èd, sipò, ak soulajman taks yo merite 
resevwa nan men eta a”.  
  
Senatè Todd Kaminsky te deklare, “Pak nou yo se yon sous divètisman, bote ak 
amizman inestimab pou plizyè milyon rezidan ak touris ki vin la chak ane. Avèk nouvo 
Sant Edikasyon sou Enèji ak Lanati sa a, nou ap ankouraje menm plis vizitè vin viv 
eksperyans tout sa Jones Beach gen pou l ofri yo, pandan l ap sèvi kòm egzanp pou 
konsepsyon dirab. Mwen remèsye Gouvènè Cuomo paske l ap kontinye fè envestisman 
nan Jones Beach ak nan tout Long Island”.  
  
Senatè Kemp Hannon te deklare, “Sant Edikasyon sou Enèji ak Lanati a y ap ajoute a 
pral enkwayab nan Pak Eta Jones Beach la ki se jwayo Pak Eta yo nan Long Island. 
Non sèlman nouvo sant sa a pral atire vizitè k ap soti toupatou nan peyi a, li pral pote 
pwogram edikatif pou rezidan nou yo, sa k ap ankouraje yon New York ki pi dirab pou 
tout moun. Mwen remèsye Gouvènè Cuomo pou angajman li pran anvè amelyorasyon 
Pak toupatou atravè Eta New York la yo”.  
  
David G. McDonough, ki se yon Manm Asanble, te deklare, “Pak Eta Jones Beach 
la se yon destinasyon ideyal pou rezidan ak touris yo. Nouvo Sant Edikasyon sou Enèji 
ak Lanati a pral ankouraje tout vizitè sa yo ki vin nan pak la vin pi bon pwotektè tèren yo 
epi ede yo dekouvri nouvo fason pou yo konsève enèji. Mwen remèsye Gouvènè 
Cuomo pou sant inovatè sa yo ajoute nan pak nou an, epi mwen paka tann pou m wè 
efè chanjman dirab sou plan anviwònmantal sa yo ap genyen”.  
  
Christine Pellegrino, ki se Manm Asanble, te deklare, “Avèk Sant Ediaksyon sou 
Enèji ak Lanati Jones Beach yo ajoute la, nou ap depanse lajan nou kote nou bay plis 
valè nan South Shore Long Island lan yo: anviwònman nou an, dlo pwòp nou yo, ak 
edikasyon nou an. Sant sa a pral non sèlman pwomouvwa plis touris vin nan Jones 
Beach, konsepsyon ak pwogram edikatif dirab a zewo degajman avantaj enèji 
renouvlab yo pral trase egzanp lan pou tout moun ki vin vizite oswa k ap viv isit la yo. 
Antanke yon moun Long Island pandan tout lavi m ak yon manm Komite sou Enèji ak 
Konsèvasyon Anviwònmantal Asanble a, mwen rekonesan anvè lidèchip Pak Eta nou 
an paske y ap prezève abita natirèl yo epi revitalize Pak Eta Istorik Jones Beach la”.  
  
Jones Beach sèvi aktyèlman apeprè 10,000 vizitè nan sant lanati demode li genyen nan 
West End 1 an. Yo pral konstwi nouvo Sant Edikasyon sou Enèji ak Lanati a nan West 
End 2, pou l ranplase bilding ki genyen sou sit la kounye a. Yo pral demenaje pwogram 
Sant Lanati a yo pou mete yo nan nouvo etablisman an. Pak Eta yo pral prezante 
enfòmasyon sou pwojè yo devan piblik la tank konsepsyon an ap kontinye vanse.  
  
Pwojè a ap kontinye revitalizasyon Pak Eta istorik Jones Beach la, ki fè pati Plan NY 
Parks 2020 (Pak New York 2020) Gouvènè a, ki se yon angajman li pran sou plizyè ane 
pou l envesti 900 milyon dola nan finansman prive ak piblik nan Pak Eta a yo, soti an 



 

 

2011 rive an 2020. Depi 2011, Pak Eta a te konplete plis pase 50 milyon dola nan pwojè 
pou restore grandè istorik Pak Eta Jones Beach la, atire nouvo vizitè epi kreye nouvo 
etablisman pou divètisman nan kad plan revitalizasyon k ap fèt pandan plizyè ane sa a. 
Pwojè yo reyalize yo gen ladan nouvo Boardwalk Café a, reyabilitasyon West 
Bathhouse ak Field 6 Bathhouse la, restorasyon mozayik istorik pak yo, nouvo lakou 
rekreyasyon ak Zòn Jwèt Lwès (West Games Area) ak Zach’s Bay, nouvo siyalizasyon 
nan antre yo ak amelyorasyon nan pwomnad yo.  
  
Biwo Pak, Rekreyasyon ak Prezèvasyon Istorik Eta New York la sipèvize plis pase 250 
pak, sit istorik, tèren gòlf, ranp lansman bato ak santye rekreyatif, ki gen 71 milyon 
moun ki vizite yo chak ane. Pou jwenn plis enfòmasyon sou nenpòt zòn rekreyatif sa yo, 
rele 518-474-0456 oswa vizite parks.ny.gov, konekte sou Facebook, oswa swiv nou sou 
Twitter.  

